
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՆՈՅԵՄԲԵՐԻ 30-Ի N 2070-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» (ՆԱԽԱԳԻԾ 1) ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» (ՆԱԽԱԳԻԾ 2) ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ՎԵՐԱԲԵՐՅԱԼ

	1. ՀՀ ֆինանսերի նախարարություն
	27.06.2025թ.

	
	N 01/9-2/14216-2025

	1. [bookmark: _Hlk196728926]«Հայաստանի Հանրապետության կառավարության 2023 թվականի նոյեմբերի 30-ի N 2070-Լ որոշման մեջ փոփոխություններ և լրացում կատարելու մասին» (այսուհետ՝ Նախագիծ 1) և «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» (այսուհետ՝ Նախագիծ 2) Հայաստանի Հանրապետության կառավարության որոշումների նախագծերի վերաբերյալ առաջարկում ենք.
Նախագիծ 1-ի 1-ին կետի «2)»-րդ ենթակետի «2025 թվականի դեկտեմբերի 30-ը» բառերը փոխարինել «2025 թվականի դեկտեմբերի 29-ը» բառերով:

	Ընդունվել է


	2. «Հայաստանի Հանրապետության կառավարության 2023 թվականի նոյեմբերի 30-ի N 2070-Լ որոշման մեջ փոփոխություններ և լրացում կատարելու մասին» (այսուհետ՝ Նախագիծ 1) և «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» (այսուհետ՝ Նախագիծ 2) Հայաստանի Հանրապետության կառավարության որոշումների նախագծերի վերաբերյալ առաջարկում ենք.
Նախագիծ 1-ի 1-ին կետի «5)»-րդ ենթակետը շարադրել հետևյալ խմբագրությամբ՝ «15.1 Սույն ծրագրի շրջանակներում սահմանվում է, որ ՊԵԿ-ի էլեկտրոնային հաշվետվությունների ներկայացման համակարգով ներկայացվող N 3 ձևով սահմանված դիմումը և վճարման հանձնարարականը համարվում են ՊԵԿ-ի և շահառուի միջև կնքված պայմանագիր և բավարար իրավական հիմք և վճարման գործընթացն իրականացնելու համար գանձապետարանի ստորաբաժանում են ներկայացվում ՀՀ օրենսդրությամբ սահմանված փաստաթղթերը:»:
	Ընդունվել է


	3. «Հայաստանի Հանրապետության կառավարության 2023 թվականի նոյեմբերի 30-ի N 2070-Լ որոշման մեջ փոփոխություններ և լրացում կատարելու մասին» (այսուհետ՝ Նախագիծ 1) և «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» (այսուհետ՝ Նախագիծ 2) Հայաստանի Հանրապետության կառավարության որոշումների նախագծերի վերաբերյալ առաջարկում ենք.
Նախագիծ 2-ի 2-րդ կետի 2-րդ ենթակետի «և բավարար իրավական հիմք՝ վճարման գործընթացի իրականացման ընթացքում գանձապետարանի ստորաբաժանում ներկայացվող փաստաթղթերի փոխարեն» բառերը հանել:
	Ընդունվել է


	2. ՀՀ արդարադատության նախարարություն
	27.06.2025թ.

	
	N /27.3/28482-2025

	1.  «Հայաստանի Հանրապետության կառավարության 2023 թվականի նոյեմբերի 30-ի N 2070-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծի 1-ին կետի 1-3-րդ ենթակետերով նախատեսվել է Հայաստանի Հանրապետության կառավարության 2023 թվականի նոյեմբերի 30-ի N 2070-Լ որոշման (այսուհետ՝ Որոշում) մեջ կատարել փոփոխություններ, մասնավորապես նախատեսվել է որոշման գործողության ժամկետը 2026 թվականի դեկտեմբերի 31-ի փոխարեն սահմանել 2025 թվականի դեկտեմբերի 30-ը, միջոցառման շրջանակներում շահառուին աջակցությունը տրամադրել  այն դեպքում, եթե շահառուի և աշխատողի միջև աշխատանքային հարաբերությունների հաստատման առաջին տասներկու ամիսները ներառված են 2024 թվականի հունվարի 1-ից մինչև  2025 թվականի դեկտեմբերի 30-ն ընկած ժամանակահատվածում և  սույն միջոցառման շրջանակներում աջակցություն ստանալու նպատակով շահառուի կողմից ներկայացվող ՊԵԿ հաշվետվությունների ներկայացման էլեկտրոնային համակարգից N 3 ձևով սահմանված դիմումի ներկայացման վերջնաժամկետ է սահմանվում 2025 թվականի դեկտեմբերի 30-ը։
Անդրադառնալով Նախագծին կից ներկայացված հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում Նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում են նախատեսված կարգավորումների վերաբերյալ մանրամասն հիմնավորումները։
	Ընդունվել է


	2. «Հայաստանի Հանրապետության կառավարության 2023 թվականի նոյեմբերի 30-ի N 2070-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Բացի այդ, Նախագծի 3-րդ կետով սահմանում է, որ սույն որոշմամբ նախատեսված փոփոխությունները և լրացումները տարածվում են 2025 թվականի հունվարի 1-ից հետո ծագած հարաբերությունների վրա։ Այսինքն՝ փոփոխությունները հետադարձ ուժ կունենան՝ կիրառվելով նախկինում ծագած հարաբերությունների վրա։
Այս կապակցությամբ հարկ է անդրադառնալ Որոշման 8-րդ կետին, որի համաձայն՝ սույն միջոցառման շրջանակներում շահառուին աջակցությունը տրամադրվում է այն դեպքում, եթե շահառուի և աշխատողի միջև աշխատանքային հարաբերությունների հաստատման առաջին տասներկու ամիսները ներառված են 2024 թվականի հունվարի 1-ից մինչև 2026 թվականի դեկտեմբերի 31-ն ընկած ժամանակահատվածում։
Ըստ գործող որոշման ստացվում է, որ շահառուն կարող է օգտվել աջակցությունից, եթե իր կողմից դիմումը ներկայացվել է 2024 թվականի հունվարի 1-ից մինչև 2026 թվականի դեկտեմբերի 31-ը, և միևնույն ժամանակ շահառուն բավարարում է Որոշման մեջ ամրագրված աշխատողի և շահառուի (գործատուի) 12 ամիս անընդմեջ աշխատանքային հարաբերությունների մեջ գտնվելու պահանջը։ Առաջարկվող փոփոխությամբ ժամկետը կրճատվում է և սահմանվում է մինչև 2025 թվականի դեկտեմբերի 30-ը, ինչի արդյունքում ստացվում է, որ ինչպես ծրագրին նոր միացող, այնպես էլ 2025 թվականի հունվարի 2-ից հետո ծրագրին միացած շահառուները չեն կարող օգտվել աջակցության ծրագրից, քանի որ չեն բավարարելու 12 ամսվա նվազագույն պահանջը մինչև նոր վերջնաժամկետը։ Այսինքն՝ Նախագծով նոր սահմանվող ժամկետը գործնականում անհնար է դարձնում ծրագրին մասնակցելու և աջակցություն ստանալու իրավունքն որոշ շահառուների համար։
        Որոշումը մի կողմից պահանջում է նվազագույն աշխատանքի շրջան՝ 12 ամիս, իսկ մյուս կողմից սահմանում է ժամկետ, որն անհամատեղելի է այդ պահանջի հետ՝ հետևաբար ծրագրում առաջանում է հակասություն։ Ստացվում է, որ Որոշման կիրառման շրջանակը նեղացվում է, շահառուների ծրագրին դիմելու հնարավորությունը սահմանափակվում, մինչդեռ նշվածը չէր կարող կանխատեսելի լինել այն շահառուների համար, որոնք իրենց գործունեությունը կամ ծրագրերը կառուցել են արդեն գործող իրավական ակտի հիման վրա։
        Անդրադառնալով հետադարձ ուժի կիրառմանը, հարկ է նկատի ունենալ «Նորմատիվ իրավական ակտերի մասին» օրենքի 28-րդ հոդվածի 2-րդ մասը, որի համաձայն՝ Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:
Նշվածից պարզ է դառնում, որ Նախագծով առաջարկվող փոփոխվող ժամկետը ակնհայտ սահմանափակում է շահառուների հնարավորությունները, հետևաբար՝ վատթարացնում է շահառուների իրավական վիճակը, ինչը չի կարող ունենալ հետադարձ ուժ, ուստի գտնում ենք, որ հետադարձ ուժի կիրառումը խնդրահարույց է և ունի վերանայման կարիք։ Եթե Նախագծի նպատակն է ծրագրի գործողության ժամկետի կրճատումը, ապա առաջարկում ենք կամ վերանայել աշխատանքի 12 ամսյա ժամկետի պահանջը՝ օրինակ նվազեցնելով այն կամ գործողության ժամկետը սահմանել այն հաշվառմամբ, որ արդեն իսկ դիմած անձինք հնարավորություն ունենան իրացնելու աջակցություն ստանալու իրավունքը։
	Ընդունվել է












	3. «Հայաստանի Հանրապետության կառավարության 2023 թվականի նոյեմբերի 30-ի N 2070-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծի 1-ին կետի 5-րդ ենթակետով նախատեսվում է Որոշումը լրացնել նոր 15․1-ին կետով, որի «15․1» թիվն առաջարկում ենք փոխարինել «15․1․» թվով։
	Ընդունվել է

	4. «Հայաստանի Հանրապետության կառավարության 2023 թվականի նոյեմբերի 30-ի N 2070-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Բացի այդ, նոր լրացվող 15․1-ին կետում առկա են չհամարակալված պարբերություններ, որոնք անհրաժեշտ է համարակալել՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները։
	Ընդունվել է

	[bookmark: _Hlk200976874]3. ՀՀ պետական եկամուտների կոմիտե
	30.06.2025թ.

	
	N 01/3-3/41052-2025

	1․ «Հայաստանի Հանրապետության կառավարության 2023 թվականի նոյեմբերի 30-ի N2070-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի՝
1-ին կետի 1-ին, 2-րդ, 3-րդ ենթակետերով նախատեսվում է միջոցառման վերջնաժամկետ սահմանել 2025 թվականի դեկտեմբերի 30-ը (1), միջոցառման շրջանակներում շահառուին աջակցությունը տրամադրել այն դեպքում, եթե շահառուի և աշխատողի միջև աշխատանքային հարաբերությունների հաստատման առաջին տասներկու ամիսները ներառված են 2024 թվականի հունվարի 1-ից մինչև 2025 թվականի դեկտեմբերի 30-ն ընկած ժամանակահատվածում (2), միջոցառման շրջանակներում աջակցությունը ստանալու նպատակով շահառուի կողմից դիմումի ներկայացման վերջնաժամկետ սահմանել 2025 թվականի դեկտեմբերի 30-ը։
Մյուս կողմից, որոշման հավելվածի 9-րդ կետին համապատասխան՝ միջոցառման շրջանակներում շահառուին աջակցությունը տրամադրվում է շահառուի և աշխատողի միջև աշխատանքային հարաբերությունների առաջին տասներկու ամիսների (այդ թվում՝ աշխատանքային հարաբերությունների սկիզբը ներառող ամսվա) համար աշխատողների մասով հաշվարկված աշխատավարձի և դրան հավասարեցված այլ վճարումների նկատմամբ հաշվարկված եկամտային հարկի չափով, բայց յուրաքանչյուր շահառուին մեկ աշխատողի մասով տասներկու ամիսների հաշվարկով ոչ ավելի, քան 500.000 դրամ: Ընդ որում՝ նույն կետի կիրառման նպատակով հիմք են ընդունվում մինչև շահառուի կողմից N3 ձևով սահմանված դիմումը ներկայացնելու օրվան նախորդող օրը ներառյալ նշված ամիսների համար ներկայացված եկամտային հարկի և սոցիալական վճարի ամսական հաշվարկներում արտացոլված տեղեկատվությունը։
Այսպիսով՝ նախատեսվող կարգավորումներով ստացվում է, որ 2025 թվականին, այդ թվում՝ հունվար ամսին ընդունված աշխատակիցների մասով աջակցությունը կիրառելի չի լինի։
	Ընդունվել է

	2․ «Հայաստանի Հանրապետության կառավարության 2023 թվականի նոյեմբերի 30-ի N2070-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի՝
[bookmark: _Hlk202273788]1-ին կետի 4-րդ ենթակետով խմբագրվող հավելվածի 13-րդ կետում առաջին պարբերության մեջ «էլեկտրոնային փոստ» բառերն առաջարկում ենք փոխարինել ««Mulberry» էլեկտրոնային համակարգով» բառերով։
	Ընդունվել է

	 3․ «Հայաստանի Հանրապետության կառավարության 2023 թվականի նոյեմբերի 30-ի N2070-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի՝
1-ին կետի 5-րդ ենթակետով հավելվածում լրացվող նոր` 15.1-ին կետում «ՊԵԿ-ի և շահառուի միջև կնքված պայմանագիր» բառերն առաջարկում ենք փոխարինել «ՀՀ էկոնոմիկայի նախարարության և շահառուի միջև կնքված պայմանագիր» բառերով՝ այն հիմնավորմամբ, որ միջոցառման պատասխանատու մարմին է համարվում ՀՀ էկոնոմիկայի նախարարությունը:
	Չի ընդունվել
Շահառուների դիմումները ներկայացվում են ՊԵԿ, դրանց հաստատումը կամ մերժումը իրականացվում է ՊԵԿ-ի կողմից, հետևաբար նա է վավերացնում շահառուի իրավասությունը պայմանագիր կնքելու և նրան է վերապահված շահառու ճանաչելու լիազորությունը։ Էկոնոմիկայի նախարարությունը չի զբաղվում շահառուների ընտրությամբ, գնահատմամբ կամ մերժմամբ։ Այսպիսով՝ պայմանագրի կնքումը Էկոնոմիկայի նախարարության կողմից նշանակում է, որ նա ստանձնում է պարտավորություններ այն գործընթացի համար, որը չի վարել։ Սա Նախարարության համար կարող է առաջացնել նաև իրավական ռիսկեր՝ պահանջների բավարարման կամ վեճերի դեպքում, քանի որ պայմանագիր կնքած մարմինը չի իրականացրել շահառուի նկատմամբ որևէ գնահատում։

	4․ Նույն տրամաբանությամբ և հիմնավորմամբ առաջարկում ենք «Հայաստանի Հանրապետության կառավարության 2024 թվականի դեկտեմբերի 27-ի N2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 2-րդ կետի 2-րդ ենթակետում ևս «ՊԵԿ-ի և շահառուի միջև կնքված պայմանագիր» բառերը փոխարինել «ՀՀ էկոնոմիկայի նախարարության և շահառուի միջև կնքված պայմանագիր» բառերով:
	Չի ընդունվել
Շահառուների դիմումները ներկայացվում են ՊԵԿ, դրանց հաստատումը կամ մերժումը իրականացվում է ՊԵԿ-ի կողմից, հետևաբար նա է վավերացնում շահառուի իրավասությունը պայմանագիր կնքելու և նրան է վերապահված շահառու ճանաչելու լիազորությունը։ Էկոնոմիկայի նախարարությունը չի զբաղվում շահառուների ընտրությամբ, գնահատմամբ կամ մերժմամբ։ Այսպիսով՝ պայմանագրի կնքումը Էկոնոմիկայի նախարարության կողմից նշանակում է, որ նա ստանձնում է պարտավորություններ այն գործընթացի համար, որը չի վարել։ Սա Նախարարության համար կարող է առաջացնել նաև իրավական ռիսկեր՝ պահանջների բավարարման կամ վեճերի դեպքում, քանի որ պայմանագիր կնքած մարմինը չի իրականացրել շահառուի նկատմամբ որևէ գնահատում։

	5․ Միաժամանակ, «Հայաստանի Հանրապետության կառավարության 2023 թվականի նոյեմբերի 30-ի N2070-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի շրջանակում առաջարկում ենք՝
[bookmark: _Hlk202274186]որոշման 3-րդ կետի «Հայաստանի Հանրապետության պետական եկամուտների կոմիտեին» բառերը փոխարինել «Հայաստանի Հանրապետության էկոնոմիկայի նախարարությանը» բառերով, հաշվի առնելով, որ վերոգրյալ նպատակով 2025 թվականի պետական բյուջեով նախատեսված միջոցների իրականացման պատասխանատուն հանդիսանում է ՀՀ էկոնոմիկայի նախարարությունը։
	Ընդունվել է

	6․ Միաժամանակ, «Հայաստանի Հանրապետության կառավարության 2023 թվականի նոյեմբերի 30-ի N2070-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի շրջանակում առաջարկում ենք՝
Որոշման հավելվածի Ձև N1-ով սահմանված հայտը (միջոցառման իմաստով աշխատող համարվելու վերաբերյալ) լրացնել յուրաքանչյուր վարձու աշխատողի մասով առանձին՝ հայտերի բավարարման կամ մերժման գործընթացը ճշգրիտ իրականացնելու նպատակով, այլապես մեկ հայտով ներկայացված մի քանի աշխատակցի մասով հայտի բավարարման, իսկ մյուսների մասով մերժման դեպքում հայտի կարգավիճակը ՊԵԿ հաշվետվությունների ներկայացման էլեկտրոնային համակարգում հնարավոր չէ փոփոխել։
	Չի ընդունվել
Միջոցառման մեկնարկից ի վեր շահառուների կողմից ներկայացվել են հարյուրավոր հայտեր՝ ձև N1-ով՝ բազմակի աշխատակիցներով մեկ հայտում, և ՊԵԿ կողմից դրանց հիման վրա տրամադրվել են գնահատականներ՝ համաձայն Ձև N2-ի։ Ձևի առաջարկվող կառուցվածքի պարագայում, երբ մեկ հայտը կարող է ներառել միայն մեկ աշխատող, շահառուն ստիպված կլինի՝ առանձին լրացնել և ներկայացնել մի քանի տասնյակ ձև (այդ թվում՝ առանձին ստորագրություն, համաձայնություն)։ Շահառուները հաճախ աշխատողների մեծ խմբեր են ներգրավում՝ 10-20 կամ ավելի աշխատողներ միաժամանակ։ Նրանցից յուրաքանչյուրի համար առանձին հայտ լրացնելը կդառնա բարձր վարչական բեռ, կխոչընդոտի գործընթացը, և հավանական է, որ սխալների կամ բացթողումների հետևանքով կրճատվի մասնակցության շրջանակը։ Միջոցառման նպատակն է խթանել աշխատատեղերի ստեղծումը, իսկ գործընթացի բարդացումը կխախտի միջոցառման պարզեցված ընթացակարգի տրամաբանությունը և կարող է զսպող ազդեցություն ունենալ ծրագրի կիրառման վրա։
Եթե խնդիրը պայմանավորված է մասնակի մերժման և հաստատման տեխնիկական խնդրով, ապա առաջարկում ենք՝ այն լուծել ՊԵԿ-ի տեղեկատվական համակարգի ներսում՝ ծրագրային եղանակով՝ ապահովելով համակարգի կողմից մեկ հայտում աշխատողների անհատական արդյունքների կառավարման հնարավորությունը։

	7․ Միաժամանակ, «Հայաստանի Հանրապետության կառավարության 2023 թվականի նոյեմբերի 30-ի N2070-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի շրջանակում առաջարկում ենք՝
Որոշմամբ հստակեցնել՝ արդյոք պետք է շահառուին տրամադրվի փոխհատուցում, եթե շահառուն՝ աշխատակցի հետ աշխատանքային հարաբերությունների սկզբում չի հանդիսանում «C (Սի) Մշակող արդյունաբերություն» խմբում ներառվող գործունեություն իրականացնող, սակայն դիմումը ներկայացնելուն նախորդող 12 ամիսներին հանդիսանում է նշված գործունեությունն իրականացնող։ Մասնավորապես, երբ շահառուն՝ աշխատակցի հետ աշխատանքային հարաբերությունների սկզբում չհանդիսանալով «C (Սի) Մշակող արդյունաբերություն» խմբում ներառվող գործունեություն իրականացնող ներկայացնում է աշխատակցի վերաբերյալ գնահատման հայտ, նախնական գնահատման արդյունքներով հայտը բավարարվում է, քանի որ որոշմամբ բացակայում է հայտի ներկայացման դեպքում շահառուի գործունության տեսակի ստուգման պահանջը, ապա երբ շահառուն ավելի ուշ դիմում է աջակցության համար և ստուգվում է վերջինիս՝ «C (Սի) Մշակող արդյունաբերություն» խմբում ներառվող գործունեություն իրականացնելու հանգամանքը, պարզվում է, որ շահառուն՝ դիմումը ներկայացնելուն նախորդող 12 ամիսներին հանդիսանում է «C (Սի) Մշակող արդյունաբերություն» խմբում ներառվող գործունեություն իրականացնող, և տվյալ պարագայում անհրաժեշտություն է առաջանում հստակեցնել, թե արդյոք շահառուի մասով աջակցությունը կարող է կիրառվել այն ժամանակահատվածին վերաբերող եկամտային հարկի մասով (համաձայն որոշման՝ աջակցությունը տրամադրվում է աշխատանքային հարաբերությունների առաջին տասներկու ամիսների եկամտային հարկի գումարներ մասով), երբ աշխատակիցը չի հանդիսացել «C (Սի) Մշակող արդյունաբերություն» խմբում գործունեություն իրականացնող շահառուի աշխատակից։

	Չի ընդունվել
Առաջարկվող հստակեցումը, ըստ էության, սահմանում է նոր պայման շահառուի համար՝ ըստ որի շահառուն պարտադիր պետք է «C (ՍԻ) Մշակող արդյունաբերություն» խմբում ընդգրկված գործունեություն իրականացնող հանդիսանա արդեն աշխատակցի ընդունման պահին։ Այս կարգավորումը փոխում է գործող իրավական ռեժիմը և կարող է հանգեցնել մի շարք շահառուների՝ աջակցությունից հետադարձ ուժով զրկվելու վտանգի։ 
Իրավական տեսանկյունից, նման հստակեցումը հանդիսանում է վատթարացնող նորմ, որը հակասում է «Նորմատիվ իրավական ակտերի մասին» ՀՀ օրենքի 28-րդ հոդվածի 2-րդ մասին և ՀՀ Սահմանադրության 73-րդ հոդվածի սկզբունքին՝ համաձայն որի՝ նորմատիվ ակտերը չեն կարող հետադարձ ուժ ունենալ, եթե դրանք հանգեցնում են անձի իրավական վիճակի վատթարացման։ Աջակցության ծրագրի շահառուների համար, որոնք արդեն ներկայացրել են հայտեր, ստացել նախնական հաստատումներ, կամ որոնց դիմումների հիման վրա արդեն ներկայացվել են վճարման հանձնարարականներ, նման փոփոխությունը կարող է դիտարկվել որպես զրկում։
Ֆինանսական տեսանկյունից, գործող կարգավորումների հիման վրա շատ շահառուներ արդեն իրականացրել են ֆինանսական պլանավորում, կազմել բիզնես որոշումներ և ձևավորել ակնկալիքներ՝ կառավարության հաստատած կանոնների հիման վրա։ Նրանց կարգավիճակի հետադարձ փոփոխումը կվտանգի ծրագրի նկատմամբ վստահությունը և կառաջացնի բյուջետային և ֆինանսական անորոշություն, ներառյալ հնարավոր իրավական վեճեր։ 
Բացի այդ, գործող որոշմամբ սահմանված՝ «դիմումի ներկայացման օրվան նախորդող տարվա ընթացքում» 80% պահանջը արդեն ապահովում է անհրաժեշտ վերահսկողություն։

	8․ Միաժամանակ, անհրաժեշտ է նաև հստակեցնել, թե ինչ ընթացք է տրվելու ՊԵԿ-ի կողմից մինչ այսօր ՀՀ էկոնոմիկայի նախարարություն ներկայացված վճարման հանձնարարականներին։

	Ընդունվել է
Նախագծի 3-րդ կետով նախատեսվում է սահմանել, որ սույն որոշմամբ նախատեսված փոփոխությունները և լրացումները տարածվում են 2025 թվականի հունվարի 1-ից հետո ծագած հարաբերությունների վրա։ Հաշվի առնելով վերոգրյալը՝ Նախագծի ընդունվելուց հետո ՊԵԿ-ի կողմից Էկոնոմիկայի նախարարություն ներկայացված բոլոր վճարման հանձնարարականներին սահմանված կարգով ընթացք կտրվի։


	4․ ՀՀ վարչապետի աշխատակազմ
Իրավաբանական վարչություն
	16.07.2025թ.

	
	N 02/11/23082-2025

	«Հայաստանի Հանրապետության կառավարության 2023 թվականի նոյեմբերի 30-ի N 2070-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի  3-րդ կետով նախատեսվում է հետադարձ ուժ տալ և առաջարկվող փոփոխությունները և լրացումները տարածել 2025 թվականի հունվարի 1-ից հետո ծագած հարաբերությունների վրա։ Սակայն, նախագծի հիմնավորումներում պարզաբանված չէ նախագծով նախատեսված կարգավորումներին հետադարձ ուժ տալու անհրաժեշտությունը, որի պարագայում առաջարկվող դրույթի իրավաչափությունը հնարավոր չէ գնահատել:
	Ընդունվել է։

	5. ՀՀ վարչապետի աշխատակազմ
Իրավաբանական վարչություն
	16․07.2025թ.

	
	N 02/16.5/23253-2025

	«Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ և լրացումներ մասին» ՀՀ կառավարության որոշման նախագծի 2-րդ կետի 1-ին ենթակետով սահմանվում է, որ հատկացվող ֆինանսական միջոցների վրա չի տարածվում ՀՀ կառավարության 2003 թվականի դեկտմբերի 24-ի N 1937-Ն որոշմամբ հաստատված կարգի պահանջները: Այս առումով հարկ է նկատի ունենալ, որ առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավականակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմ չկիրառելու հետ կապված կարգավորում:
	Ընդունվել է ի գիտություն։
«Նորմատիվ իրավական ակտերի մասին» ՀՀ օրենքը չի նախատեսում իրավական նորմի չկիրառման ուղղակի հնարավորություն այլ իրավական ակտով։ Սակայն անհրաժեշտ ենք համարում ընդգծել, որ տվյալ նախագծով առաջարկվող բացառությունը չի հանդիսանում ընդհանուր նորմի չկիրառման ակտ, այլ պայմանավորված է միանգամյա և արտակարգ դեպքով, որը բխում է գործող մեխանիզմի փաստացի անկարողությունից՝ ապահովելու կառավարության կողմից սահմանված գործող միջոցառման կատարումը։ Մասնավորապես՝ գանձապետական տարանցիկ հաշվից հնարավոր չէ վճարումներ իրականացնել, քանի որ աջակցության գումարները շահառուներին փոխանցվում են որպես սուբսիդիաներ՝ առանց անհատական պայմանագրերի կնքման։ ՀՀ կառավարության 2003թ․ դեկտեմբերի 24-ի N 1937-Ն որոշմամբ սահմանված կարգը նախատեսում է սուբսիդիայի տրամադրում պայմանագրի հիման վրա, սակայն մշակող արդյունաբերության աշխատողների ներգրավման միջոցառման շրջանակում աջակցությունը տրամադրվում է հետադարձ ուժով՝ արդեն իսկ հաստատված վճարման հանձնարարականների հիման վրա, և պայմանագրի առկայությունը տեխնիկապես անկիրառելի է։ Այս համատեքստում առաջարկվող բացառությունը նպատակ ունի լուծել անհետաձգելի խնդիր, այն համաձայնեցված է ՀՀ ֆինանսների նախարարության և ՊԵԿ-ի հետ՝ որպես իրականացվելիության միակ հնարավոր լուծում։ Ներկայացված նախագիծը իրավական տեսանկյունից չի հանդիսանում նորմի չկիրառման նախադեպ կամ խնդիր, այլ՝ հստակ իրատեսական և գործնական լուծում։ Նշված ձևակերպումը չի խաթարում իրավական համակարգի ամբողջականությունը, քանի որ ունի միայն նպատակային, սահմանափակ կիրառելիություն՝ կոնկրետ ծրագրի շրջանակներում։
Միաժամանակ հարկ է նշել, որ ներկայումս ՊԵԿ-ի կողմից հաստատվել և ՀՀ էկոնոմիկայի նախարարություն են ներկայացվել ավելի քան 98․0 մլն  դրամի վճարման հանձնարարականներ, որոնք գործող մեխանիզմի իրակագործման անհնարինությամբ պայմանավորված դեռևս չեն վճարվել։

	Միևնույն ժամանակ «Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ և լրացումներ մասին» ՀՀ կառավարության որոշման նախագծի նախաբանում նշված  չէ նախագծի 2-րդ կետի 2-րդ ենթակետով սահմանված դրույթի վերաբերելի լիազորող նորմը:
	Չի ընդունվել։
Նախաբանում նախագծի 2-րդ կետի 2-րդ ենթակետով սահմանված դրույթի վերաբերելի լիազորող նորմի բացակայությունը պայմանավորված է նախագծի բնույթով։ Նախագծով առաջարկվում է կատարել պետական բյուջեի կատարման ընթացակարգերի և ֆինանսական միջոցների հատկացման կարգի ճշգրտումներ։ Այն չի սահմանում նոր իրավական կարգ կամ նորմ և իրականացնում է արդեն գործող ծրագրի գործնական կազմակերպչական փոփոխություններ՝ հիմնված ՀՀ «Բյուջետային համակարգի մասին» օրենքի տրամաբանության վրա։ Նախագիծը չի հակասում գործող օրենսդրությանը և նախագծի նախաբանում լրացուցիչ լիազորող նորմի բացակայությունը չի խաթարում դրա իրավաչափությունը։



